
	Пәннің жалпы сипаттамасы
	Өсімдік клеткалары мен ұлпа культураларын in vitro жағдайында өсірудің теориялық негіздері мен әдістері қамтылған. In vitro жағдайында өсірілетін өсімдік клеткаларынан экономикалық маңызды өнімдерді шығару технологиясы, клондық микрокөбейту әдістері, гаплоидтық технология, клеткалық селекция, клеткалық және гендік инженерия технологиялары жан-жақты қарастырылады.

	Курстың мақсаты

	Қазіргі заманның талабына сәйкес, студенттерге in vitro жағдайында өсірілетін өсімдік клеткаларының биологиясы жөнінде білім беру және өсімдіктер биотехнологиясының барлық негізгі салаларын қамтитын ғылыми-теориялық және практикалық негіздермен таныстыру.

	Оқыту нәтижелері
	1. Зертханалық техникалық қаупсіздік ережелерімен танысады; Өсімдіктер биотехнологиясы саласындағы зерттеулердің негізгі принциптері мен әдістерін игереді. 
2. Өсімдіктер клеткалар мен ұлпаларын in vitro жағдайында  өсіруге арналған жасанды (Мурасиге - Скуг, Линсмайер - Скуг) қоректік орталарды дайындау әдістемелерін игереді. 

3. Қоректік орта компоненттріне қажетті тұздардың, витаминдердің, гормондардың ерітінділерін жасауды үйренеді.

4. Бастапқы өсімдік материалдарын залалсыздандыру әдістерін, одан эксплантты бөліп алу, оларды қоректік орталарға отырғызу және өсіру тәсілдерін меңгереді. 

5. Зертханалық жұмыстарды орындауды дұрыс жоспарлауға, жұмыс орнын дайындауға, зерттеу объектілермен, реактивтермен және зертханалық құрал – жабдықтармен (автоклав, ламинар бокс, ультра күлгін шам,  термостат, кептіргіш шкаф т.б.) жұмыс істеуге машықтанады.
6. Зертханалық сабақтарда орындалған зерттеу жұмыстары (жеке, топтық) бойынша алынған мәліметтерді статистикалық өңдеуден өткізуге, алынған нәтижелер бойынша тиісті тұжырымдар мен қорытындылар жасауға, соның нәтижесінде ғылыми есеп жазуға, оны көпшілік алдында талқыға салуға және қорғауға машықтанады. 
7. Ғылыми жобаларды жоспарлауға, жобалауға және оларды орындауға, өзіндік көзқарастарын қалыптастыра білуге, өз ойларын дұрыс әрі жүйелі түрде жеткізе білуге машықтанады.

8. Студенттердің өзіндік жұмыстарын орындау барысында ТМД және шетел әдебиет көздеріне ізденіс жұмыстарын жүргізуге, жиналған материалдарды жүйелі түрде талдауға және оларды сын тұрғысынан бағалауға,  әдеби шолу жүргізуге, конспектілеуге, рефераттық жұмыстар мен презентациялар жасауға, оларды қорғауға  машықтанады.

	Курстың ұйымдасты-рылуы


	 Студенттерге «Өсімдіктер биотехнологиясы негіздері» курсы бойынша білім беру және оқыту бағдарламасы дәрістермен, зертханалық сабақтармен, жеке дара тұлғаға арналған тапсырмалар және топтық жобалармен қамтылған. Бұл оқытудың түрлі формалары студенттерге осы пәннің теориялық және практикалық негіздерін, методологиясын терең әрі - жан жақты игеруге мүмкіндік береді.

	Курсқа қойылатын талаптар 
	1. Әрбір аудиторлық сабаққа төменде келтірілген кестеге сәйкес алдын-ала

дайындықпен келу қажет. Берілген тапсырмалар аудиториялық саббаққа дейін толық орындалып, аяқталуы тиіс.

2. СӨЖ тапсырмалары (реферат, презентация, бақылау жұмыстары) семестр бойы, кестеге сәйкес беріледі.

3. Студенттер тобы белгілі бір тақырыпқа сай  (жоба тақырыбы оқытушымен бірге талқыланып, таңдалады) ғылыми жобаны жоспарлап,  рәсімдейді. Осы жобаны қамтитін шағын зерттеу жұмыстарын тәжірибе жүзінде орындап, зерттеу нәтижесінде алынған нәтижелердің сапасын бағалап, алынған нәтижелер бойынша тиісті тұжырымдар мен қорытындылар жасауға, соның нәтижесінде ғылыми есеп жазуға, оны көпшілік алдында талқыға салуға міндетті.  


1-ші Аралық бақылаудың сұрақтары (7 аптада)

1. Клеткаларды өсіруге қажетті жағдайлар

2. In vitro өсірілетің клеткаларында өтетін морфогенездің жолдары

3. Суспензиядағы клеткаларды өсіру әдістері. Суспензия алу

4. Өсімдік клеткаларын өнеркәсіпте биомассаны және экономикалық маңызды өнімдерді алуда қолдану.

5. Клеткалық технологиялардағы дайындау жұмысының негізгі кезеңдері.

6. Иммобилденген клеткалар, олардың алынуы, артықшылықтары

7. Клондық микрокөбейтудің артықшылығы.

8. Клондық микрокөбейтудің әдістері.

9. Клондық микрокөбейтуіне әсер ететін факторлар.

10. Өсімдік шаруашылығында клондық микрокөбейту әдістерін пайдалану

11. Апикальдық меристеманы өсіру әдісі.

12. Өсімдіктердің вирустық ауруларын анықтау әдістері

13. Вируссыз өсімдік көшеттерін алу

2-ші Аралық бақылаудың сұрақтары (14 аптада)

1. Клеткалық инженериянын әдістері

2. Клеткалық инженерияның теориялық және практикалық маңызы

3. Протопластарды бөліп алу тәсілдері. Протопластарды in vitro жағдайында өсіру

4. Протопластардың бір-бірімен құйлысып қосулуы әдістері. Протопластардан регенерант өсімдіктер шығару

5. Сомалық будандардың жыныстық будандардан айырмашылығы

6. Сомалық будандастурыдың артықшылықтары мен кемшілігі

7. Сомалық будандастырудың генетикалық негіздері

8. Сомалық будандарды селекция процесінде пайдалану

9. Будан өсімдіктерді талдау әдістері

10. Гендік инженерия. Гендік инженерияның жетістіктері мен болашағы

11. Өсімдік биотехнологиясында қолданылатын векторлық жүйелер

12. Гендерді тасымалдау әдістері

	Сіздің қорытынды бағаңыз төмендегі формуламен есептеледі:

төменде минималды  бағалар пайызбен көрсетілген:

95% - 100%: А

90% - 94%: А -

85% - 89%: В +

80% - 84%: В



75% - 79%: В -               70% - 74%: С +



65% - 69% : С
            60% - 64%: С -

55% - 59%: D +

50% - 54%: D -

            0% -49%: F
	
	

	
	Жұмыстардың барлық түрін көрсетілген мерзімде жасап тапсыру керек. Кезекті тапсырманы орындамаған, немесе 50% - дан кем балл алған студенттер бұл тапсырманы қосымша кесте бойынша қайта жасап, тапсыруына болады. Себепсіз сабақтан қалған, тапсырмалардың барлық түрін өткізбеген студенттер емтиханға жіберілмейді. Қорытынды бағалау кезінде студенттің сабақтағы белсенділігі мен сабаққа қатысуы ескеріледі. Толерантты болыңыз, яғни өзгенің пікірін сыйлаңыз. Қарсылығыңызды әдепті күйде білдіріңіз. Плагиат және басқа да әділсіздіктерге тыйым салынады. СӨЖ, аралық бақылау және қорытынды емтихан тапсыру кезінде көшіру мен сыбырлауға, басқа студент үшін емтихан тапсыруға тыйым салынады. 

